
Aiherra

S0S Laborari-ren deia
SOS Laborari elkarteak galda-
tzen du bere laborari partaideer,
urte sariak ahal bezain laster pa-
gatzea Aiherrako Pascal Minjou

Etxebazterrekoari edo J- Marie
Dartaguiette Etxaikoari. Epearen
errespetatzeak  arduradunen
lana errexten baitu, hobe beraz
urrats horren egitea. Orroitaraz-
ten dute Aihertarrek jadanik letra
edo gutun bat ukana dutela.

Larunbatean, XUTIK eta
ENTZUN Gaztetxean !!
Otsailaren 6a, larunbata, egun
berezia bizi behar ginuke Aihe-
rran, Alde batetik, Santa Agada
ospatzen dute Antzuolar eta
Aihertar kantariek, hitzordua
dutelarik eguerditan herriko pla-
zan, eta ondotik bazkaria Aux-
otean, 12 eurotan. Hunentzat
izenak eman behar dira 05 59
70 26 49ra deituz. Bazkari on-
doan, kantari hauk ibiliko dira
bizpahiru laborari etxetan, kan-
tuz, musikariz ta bertsulariz la-
gundurik,
Arratsean aldiz, pesta komite-
ko gazteek kontzertu-dantzaldi
batetara gomitatzen gaituzte,

arratseko 10Qetarik goiti. Hau
antolatzen dute AIHERRA-AN-
TZUOLA binazkatzearen ohore-
tan, eta Antzuolako Gaztetxetik
gazte andana bat etorri beharra

dela jakiten dugu.
XUTIK eta ENTZUN talde eza-
gunen ikustea eta entzutea
balioko baitu, ongi etorri gu-
zieri. Bestalde, herriko pestetaz
bestalde zerbaiten egitea nahi
baitzuten gazteek, holako 2 tal-
deekin, ez da dudarik Aiherrako
Denen Etxeak inarrosaldi eder
bat bilduko duela. Sartzea, 5
eurotan !

Abarratia pilota batasunak,
biltzar nagusia Izturitzen

Abarratia pilota batasunak aur-
tengo biltzar nagusia lzturitzen
antolatzen du 18:30etan trinke-
teko bilkura gelan. Joan den
urteko harat hunaten berri,
emaitza ala konduen aldetik
eman ondoan, aperitifa eta janari
hor berean hartzen ahalko dira.
Haatik, batasunaren laguntzaile
den “Soleil en téte" enpresak
hitza hartuko du lehenik. Orroit
orain beretik egun hortaz !!

Heriotze - Bordalandako Mari BIDE joan zauku. Aurten 95 urte egin
behar zituen Bordalandako etxekandere xaharrak. Azken denbora hau-
etan, hatsa ezin hartuz, joan jinka ibilia bazen eritegi horietan, azken me-
mentoraino burua argi atxiki du. Duela 45 urte bere senar zenarekin jin
ziren Aldude Berainbordatik, Bordalanda erosiz, eta hor lanari lotu. Hiru
alaba eta seme bat ukan zituzten. Sortzez Gachiteguy izena zuen Ma-
rik, berant artino Lekuineko berriketari lana segurtatu du Herria astekari
huntan, alabainan, Bordalanda Aiherrako Hergaitz auzogunean izanez,
Lekuineko plazatik arras hurbilago baita | Jende ainitz aurkitu da Mari
zenaren ehorzketetan, Lekuineko elizan, Gure dolumin bizienak Borda-
landako familia guziari !

Kantu ta musikak anai arrebak hurbilarazten...

Sarrigaineko etxe aitzinean kantuz Santa Agedaren karigtara...

Berrikitan aste ondar kargatua ginuen Aiherran, larunbat eguerditik
haste. Alabainan Santa Ageda lehen aldikotz Aiherran ospatu beha-
rrean, Antzuolatik 40 bat kantari etorri dira egunarentzat, beste hainbat
Aihertarrer juntaturik. Denbora txarra izana gatik, aperitifa Denen Etxean
hartu dugu, hor euskal presoen egoera txarra aipatua izan delarik. Gero
bazkariaren aldi Auxotean, 80 lagunen artean. Ondotik autobus eta
otoetan banaturik, Sarrigainea eta Kapotenean izan gira horko jabeek
ongi etorri egiten zaukutela. Eta hor ere, horra Santa Ageda aipu duten
5 kantuak berriz eman direla, musikariez lagundurik, eta beste andana
bat ere funtsean, ezin geldituak zirelarik kantariak. Santa Ageda Aftatea
ostatuan bururatu da edari eta jateko on batzuen inguruan. Arratsean,
pesta komiteko gazteek antolatu dantzaldi konzertua, kalitatezkoa eta
arrakastatsua izan da. Horrat ere, zonbeit Antzuolar gazte etorri da.
Hauiek lo egiteko tokia, Aihertar familietan segurtatua zuten.

Hots, Aiherra-Antzuola 2 herrien arteko adixkidantza arras aklualitatean
dugu. Binazkatze hunen 25.urtebetetze hunen karietarat, hainbat ekital-
di 2 herrietan antolatzen baita, ondoko aste eta hilabetetan ere izanen
du aipaldi. Utz ditzagun beraz xehetasunak geroko. Anartean, aupa
Aiherra ta Antzuola Il







